
Татарстан Республикасында урманнардан файдалану турында
ТАТАРСТАН РЕСПУБЛИКАСЫ 

ЗАКОНЫ

	
	Татарстан Республикасы 
Дәүләт Советы тарафыннан 

2008 елның 24 апрелендә 
кабул ителде 

 


(2009 елның 4 декабрендәге 63-ТРЗ номерлы, 2011 елның 30 июнендәге        35-ТРЗ номерлы, 2012 елның 13 гыйнварындагы 8-ТРЗ номерлы, 2012 елның 22 декабрендәге 88-ТРЗ номерлы, 2013 елның 9 декабрендәге 100-ТРЗ номерлы, 2014 елның 14 маендагы 32-ТРЗ номерлы, 2014 елның 14 маендагы 39-ТРЗ номерлы, 2014 елның 15 декабрендәге 118-ТРЗ номерлы, 2015 елның 3 ноябрендәге 90-ТРЗ номерлы, 2016 елның 19 ноябрендәге 89-ТРЗ номерлы, 2017 елның  5 апрелендәге 19-ТРЗ номерлы, 2018 елның 9 июнендәге  40-ТРЗ номерлы, 2018 елның  22 декабрендәге 109-ТРЗ номерлы, 2019 елның 14 декабрендәге 101-ТРЗ номерлы, 2021 елның  16 июлендәге 53-ТРЗ номерлы, 2021 елның 11 декабрендәге 89-ТРЗ номерлы,   
2021 елның 27 декабрендәге 102-ТРЗ номерлы, 2023 елның 6 апрелендәге 
24-ТРЗ номерлы, 2023 елның 3 маендагы 36-ТРЗ номерлы, 2023 елның                          4 декабрендәге 120-ТРЗ номерлы, 2024 елның 14 июнендәге 37-ТРЗ номерлы,

2025 елның 23 июлендәге 51-ТРЗ номерлы

 Татарстан Республикасы законнары редакциясендә)
Әлеге Закон Россия Федерациясе Урман кодексы нигезендә Татарстан Республикасы дәүләт хакимияте органнарының урман мөнәсәбәтләре өлкәсендәге вәкаләтләрен билгели һәм Татарстан Республикасы территориясендә урманнардан файдалануга бәйле мөнәсәбәтләрне җайга сала.
1 бүлек. Татарстан Республикасы дәүләт хакимияте органнарының урман мөнәсәбәтләре өлкәсендәге вәкаләтләре

1 статья. Урман мөнәсәбәтләре өлкәсендә Татарстан Республикасы Рәисе вәкаләтләре (статьяның исеме 2023 елның 6 апрелендәге 24-ТРЗ номерлы Татарстан Республикасы Законы редакциясендә)
Урман мөнәсәбәтләре өлкәсендә Татарстан Республикасы Рәисе вәкаләтләренә түбәндәгеләр керә: (беренче абзац 2023 елның 6 апрелендәге 24-ТРЗ номерлы Татарстан Республикасы Законы редакциясендә)
1) Россия Федерациясе Урман кодексы һәм башка федераль законнар нигезендә урманнардан файдалану, аларны саклау, яклау һәм торгызу өлкәсендә Татарстан Республикасы дәүләт сәясәтенең төп юнәлешләрен билгеләү;

2) Татарстан Республикасы дәүләт хакимиятенең урманнардан файдалану, аларны саклау, яклау һәм торгызу өлкәсендә башкарма органының урман мөнәсәбәтләре өлкәсендә Россия Федерациясе тарафыннан тапшырылган аерым вәкаләтләрне гамәлгә ашыручы җитәкчесен федераль дәүләт урман контролен (күзәтчелеген) гамәлгә ашыручы вәкаләтле федераль башкарма хакимият органы белән килештереп вазыйфасына билгеләп кую һәм вазыйфасыннан азат итү; (2 пункт 2015 елның 3 ноябрендәге 90-ТРЗ номерлы, 2018 елның 22 декабрендәге 109-ТРЗ номерлы, 2023 елның 4 декабрендәге 120-ТРЗ номерлы Татарстан Республикасы законнары редакциясендә)
3) Татарстан Республикасы дәүләт хакимиятенең урман мөнәсәбәтләре өлкәсендә Россия Федерациясе тарафыннан тапшырылган аерым вәкаләтләрне гамәлгә ашыручы башкарма органының урманнардан файдалану, аларны саклау, яклау һәм торгызу өлкәсендәге структурасын раслау; (3 пункт 2015 елның 3 ноябрендәге 90-ТРЗ номерлы Татарстан Республикасы Законы редакциясендә)
4) урман мөнәсәбәтләре өлкәсендә Россия Федерациясе тарафыннан тапшырылган аерым вәкаләтләрне федераль законнар һәм Россия Федерациясе Урман кодексының 83 статьясындагы 10 өлешендә каралган норматив хокукый актлар нигезендә Татарстан Республикасы тарафыннан гамәлгә ашыру эшчәнлеген оештыру; (4 пункт 2018 елның 22 декабрендәге 109-ТРЗ номерлы Татарстан Республикасы Законы редакциясендә)
5) Татарстан Республикасының урман планын раслау;

6) федераль дәүләт урман контролен (күзәтчелеген) гамәлгә ашыручы федераль башкарма хакимият органына урман мөнәсәбәтләре өлкәсендә Россия Федерациясе тарафыннан тапшырылган аерым вәкаләтләрне гамәлгә ашыру турында хисапны үз вакытында бирүне тәэмин итү; (6 пункт 2018 елның 22 декабрендәге 109-ТРЗ номерлы, 2023 елның 4 декабрендәге 120-ТРЗ номерлы Татарстан Республикасы законнары редакциясендә)
61) Татарстан Республикасы территориясендә урман янгыннарын сүндерүнең җыелма планын федераль башкарма хакимиятнең вәкаләтле органы белән килештереп  раслау; (61 пункт 2011 елның 30 июнендәге 35-ТРЗ номерлы Татарстан Республикасы Законы белән кертелгән)

62) Татарстан Республикасы территориясендә урманнарны янгынга каршы төзекләндерү планын федераль дәүләт урман контролен (күзәтчелеген) гамәлгә ашыручы федераль башкарма хакимият органы белән килештереп раслау; (62 пункт 2023 елның 4 декабрендәге 120-ТРЗ номерлы Татарстан Республикасы Законы белән кертелгән)
63) ашыгыч чаралар күрүне куллану турында федераль дәүләт урман контролен (күзәтчелеген) гамәлгә ашыручы федераль башкарма хакимият органы карарын килештерү; (63 пункт 2023 елның 4 декабрендәге 120-ТРЗ номерлы Татарстан Республикасы Законы белән кертелгән)
7) федераль законнарда һәм Татарстан Республикасы законнарында билгеләнгән бүтән вәкаләтләр.

2 статья. Урман мөнәсәбәтләре өлкәсендә Татарстан Республикасы Дәүләт Советы вәкаләтләре

Татарстан Республикасы Дәүләт Советы Россия Федерациясе Урман кодексы һәм башка федераль законнар нигезендә Татарстан Республикасы территориясендә урман мөнәсәбәтләрен законнар белән җайга салуны гамәлгә ашыра.

3 статья. Урман мөнәсәбәтләре өлкәсендә Татарстан Республикасы дәүләт хакимиятенең башкарма органнары вәкаләтләре
1. Урман мөнәсәбәтләре өлкәсендә Татарстан Республикасы дәүләт хакимиятенең башкарма органнары вәкаләтләре Россия Федерациясе Урман кодексы, бүтән федераль законнар, әлеге Закон белән билгеләнә һәм аларга үз вәкаләтләре һәм Россия Федерациясе тарафыннан тапшырылган вәкаләтләр керә.

2. Урман мөнәсәбәтләре өлкәсендә Татарстан Республикасы Министрлар Кабинеты вәкаләтләренә Россия Федерациясе Урман кодексы нигезендә түбәндәгеләр керә:

1) Татарстан Республикасы милкендәге урман кишәрлекләрен биләү, алардан файдалану, алар белән эш итү;

11) урманнарны урман паркы зоналарында урнашкан урманнарга, яшел зоналарда урнашкан урманнарга кертү турында карарлар кабул итү; (пункт 2019 елның 14 декабрендәге 101-ТРЗ номерлы Татарстан Республикасы Законы белән кертелде)
2) урманнар урнашкан урман паркы зоналарында функциональ зоналарны билгеләү, Россия Федерациясе Урман кодексының                            114 статьясындагы 1 өлешенең 3 һәм 4 пунктларында күрсәтелгән урманнар урнашкан җирләрнең мәйданын һәм чикләрен билгеләү һәм үзгәртү;                     (2 пункт 2019 елның 14 декабрендәге 101-ТРЗ номерлы  Татарстан Республикасы Законы редакциясендә)
3 – 6) үз көчләрен югалтты. – 2009 елның 4 декабрендәге 63-ТРЗ номерлы Татарстан Республикасы Законы
7) сусаклагычлар һәм бүтән ясалма су объектлары төзү, елга портлары территорияләрен булдыру һәм киңәйтү, гидротехник корылмалар төзү өчен Россия Федерациясе Урман кодексының 9 статьясы нигезендә гражданнарга, юридик затларга урман фонды җирләре чикләрендә урнашкан урман кишәрлекләрен бирү; (7 пункт 2023 елның 3 маендагы 36-ТРЗ номерлы Татарстан Республикасы  Законы редакциясендә)
71) урман фонды җирләре чикләрендә урнашкан урман кишәрлекләренә карата гавами  сервитутлар урнаштыру; (пункт 2019 елның 14 декабрендәге 101-ТРЗ номерлы Татарстан Республикасы Законы белән кертелде)
8) үз көчен югалтты. – 2012 елның 22 декабрендәге 88-ТРЗ номерлы Татарстан Республикасы Законы
9) дини оешмаларга дини эшчәнлекне гамәлгә ашыру өчен түләүсез файдалануга урман фонды җирләре чикләрендәге урман кишәрлекләрен бирү; (9 пункт 2014 елның 15 декабрендәге 118-ТРЗ номерлы, 2018 елның 22 декабрендәге 109-ТРЗ номерлы Татарстан Республикасы законнары редакциясендә)
91) Россия Федерациясе Урман кодексының 23 статьясындагы 2 өлешенең 4 пунктында күрсәтелгән  җирләрдә урнашкан урманчылыкларны, алар составында төзелә торган участок урманчылыкларын төзү, бетерү (региональ әһәмияттәге махсус сакланылучы табигать территорияләренә карата), аларның чикләрен билгеләү һәм үзгәртү турында карарлар кабул итү; (91 пункт 2021 елның 27 декабрендәге 102-ТРЗ номерлы Татарстан Республикасы Законы белән кертелде)
10)  үз көчен югалтты. - 2018 елның 22 декабрендәге 109-ТРЗ номерлы Татарстан Республикасы Законы
11) Татарстан Республикасы башкарма хакимиятенең урманнардан файдалану, аларны саклау, яклау һәм торгызу өлкәсендәге органының федераль дәүләт урман контролен (урман күзәтчелеген) гамәлгә ашыруга вәкаләтле вазыйфаи затлары исемлеген һәм урманнарны саклауны гамәлгә ашыруга вәкаләтле  вазыйфаи затлар исемлеген билгеләү; (11 пункт 2023 елның 3 маендагы 36-ТРЗ номерлы Татарстан Республикасы Законы редакциясендә)
111) республика әһәмиятендәге  махсус сакланылучы табигать территорияләре җирләрендә урнашкан урманнарда янгын куркынычсызлыгы чараларын гамәлгә ашыруны һәм урман янгыннарын сүндерүне оештыру; (111 пункт 2011 елның 30 июнендәге 35-ТРЗ номерлы Татарстан Республикасы Законы белән кертелде)
112) Татарстан Республикасы милкендәге җир кишәрлекләрендә урнашкан урманнарда янгын куркынычсызлыгы чараларын гамәлгә ашыруны оештыру; (112 пункт 2011 елның 30 июнендәге 35-ТРЗ номерлы Татарстан Республикасы Законы белән кертелде)
12) федераль законнарда һәм Татарстан Республикасы законнарында билгеләнгән бүтән вәкаләтләр.

3. Татарстан Республикасы башкарма хакимиятенең урманнардан файдалану, аларны саклау, яклау һәм торгызу өлкәсендәге органы (алга таба – вәкаләтле орган) вәкаләтләренә Россия Федерациясе Урман кодексы нигезендә түбәндәгеләр керә:

1) Татарстан Республикасының урман планын һәм урман хуҗалыгы регламентларын эшләү, урман хуҗалыгы регламентларын раслау (Россия Федерациясе Урман кодексының 87 статьясындагы 3 өлешендә каралган очраклардан тыш), шулай ук урманнарны үзләштерү проектларына дәүләт экспертизасын үткәрү (Россия Федерациясе Урман кодексының 81 статьясындагы 182 пунктында, 89 статьясындагы 3 һәм 4 өлешләрендә билгеләнгән очраклардан тыш); (1 пункт 2009 елның 4 декабрендәге 63-ТРЗ номерлы, 2023 елның 3 маендагы 36-ТРЗ номерлы Татарстан Республикасы законнары редакциясендә)
11) Татарстан Республикасы территориясендә урманнарны янгынга каршы төзекләндерү планын эшләү; (11 пункт 2023 елның 4 декабрендәге 120-ТРЗ номерлы Татарстан Республикасы Законы белән кертелгән)
12) урманчылык территориясендә урманнарны янгынга каршы төзекләндерү планын эшләү һәм раслау; (12 пункт 2023 елның 4 декабрендәге 120-ТРЗ номерлы Татарстан Республикасы Законы белән кертелгән)
2) үз көчен югалтты. – 2021 елның 27 декабрендәге 102-ТРЗ номерлы Татарстан Республикасы Законы; 

3) тиешле территорияләрдә урман хуҗалыгы белән идарә итү органнары эшчәнлеген оештыру һәм тикшереп тору; (3 пункт 2013 елның 9 декабрендәге 100-ТРЗ номерлы Татарстан Республикасы Законы редакциясендә)
4) урман кишәрлекләрен арендага алган даими (чикләнмәгән вакытка) файдалануга яки арендага алган затлар тарафыннан йә урманнардан файдалануны сервитут нигезендә яисә Россия Федерациясе Җир кодексының 3937 статьясында каралган максатларда билгеләнгән гавами сервитут нигезендә гамәлгә ашыручы затлар тарафыннан тапшырылган урман декларацияләрен карау; (4 пункт 2018 елның 22 декабрендәге 109-ТРЗ номерлы Татарстан Республикасы Законы редакциясендә)
5) урманнардан файдалануны гамәлгә ашыручы гражданнар, юридик затлар тарафыннан тапшырылган урманнардан файдалану турындагы хисапларны карау; (5 пункт  2017 елның  5 апрелендәге  19-ТРЗ номерлы Татарстан Республикасы Законы редакциясендә)
6) урманнарны янгыннардан саклау турында гражданнар, юридик затлар тарафыннан тапшырылган хисапларны карау; (6 пункт 2016 елның 19 ноябрендәге 89-ТРЗ номерлы, 2017 елның  5 апрелендәге 19-ТРЗ номерлы  Татарстан Республикасы  законнары редакциясендә)
61) урманнарны яклау турында гражданнар, юридик затлар тарафыннан тапшырылган хисапларны карау; (61 пункт 2016 елның 19 ноябрендәге 89-ТРЗ номерлы  Татарстан Республикасы Законы белән кертелгән)

62) урманнарны пычранудан һәм башка тискәре йогынтыдан  саклау чараларын гамәлгә ашыручы гражданнар, юридик затлар тарафыннан тапшырылган урманнарны пычранудан һәм башка тискәре йогынтыдан  саклау турындагы хисапларны карау; (62 пункт  2017 елның 5 апрелендәге  19-ТРЗ номерлы Татарстан Республикасы Законы белән кертелгән)
7) урманнарны торгызуны һәм урманнар үрчетүне гамәлгә ашыручы гражданнар, юридик затлар тарафыннан тапшырылган урманнарны торгызу һәм урманнар үрчетү турындагы хисапларны карау; (7 пункт  2017 елның 5 апрелендәге 19-ТРЗ номерлы Татарстан Республикасы Законы редакциясендә)
8) үз көчен югалтты. - 2018 елның  22 декабрендәге  109-ТРЗ номерлы Татарстан Республикасы Законы
9) Россия Федерациясе Урман кодексының 81 статьясындагы 181 пунктында, әлеге статьяның 2 өлешендәге 7 һәм 9 пунктларында каралган очраклардан тыш, урман фонды җирләре чикләрендә урнашкан урман кишәрлекләрен даими (чикләнмәгән вакытка) файдалануга, арендага, түләүсез файдалануга бирү; урман фонды җирләрендә урнашкан урман утыртмаларын сату-алу килешүләрен төзү; дәүләт милкендәге яисә муниципаль милектәге урман кишәрлекләрен арендалау шартнамәләрен төзү хокукына торглар, урман утыртмаларын сату-алу шартнамәләрен төзү хокукына аукционнар әзерләү, оештыру һәм уздыру; урман фонды җирләре чикләрендә урнашкан урман кишәрлекләренә карата сервитутлар билгеләү; (9 пункт 2012 елның 22 декабрендәге 88-ТРЗ номерлы, 2014 елның 14 маендагы 39-ТРЗ номерлы, 2018 елның 9 июнендәге 40-ТРЗ номерлы, 2018 елның 22 декабрендәге  109-ТРЗ номерлы, 2023 елның 3 маендагы 36-ТРЗ номерлы  Татарстан Республикасы законнары редакциясендә)
10) урман фонды җирләрендә җир асты байлыкларын геологик өйрәнү эшләрен башкаруга, эзләнү эшчәнлеген гамәлгә ашыруга рөхсәтләр бирү; (10 пункт 2018 елның 22 декабрендәге 109-ТРЗ номерлы, 2024 елның 14 июнендәге 37-ТРЗ номерлы Татарстан Республикасы законнары редакциясендә)
101) урман фонды җирләрендә урнашкан, урманнардан рекреация эшчәнлеген гамәлгә ашыру өчен файдаланганда урман фонды җирләрендә урман законнары нигезендә төзү өчен рөхсәт ителә торган капиталь төзелеш объектларын төзүне, реконструкцияләүне гамәлгә ашыру очрагында төзелешкә рөхсәт бирү, шулай ук күрсәтелгән объектларны файдалануга тапшыруга рөхсәт бирү; (101 пункт 2021 елның 27 декабрендәге 102-ТРЗ номерлы Татарстан Республикасы Законы белән кертелде)
11) үз көчен югалткан. – 2011 елның  30 июнендәге 35-ТРЗ номерлы Татарстан Республикасы Законы
12) Татарстан Республикасы территориясе чикләрендә урнашкан урманнарга карата дәүләт урман реестрын алып бару;

13) урман фонды җирләрендә урнашкан урманнарда федераль дәүләт урман контролен (күзәтчелеген), урманнарны саклауны гамәлгә ашыру; (13 пункт 2023 елның 3 маендагы 36-ТРЗ номерлы Татарстан Республикасы Законы редакциясендә)
131) гражданнар үз ихтыяҗлары өчен урман фонды җирләрендә әзерләгән агачның характеристикалары турында белешмәләрне дәүләт урман реестрына кертү; (131 пункт 2014 елның 14 маендагы 39-ТРЗ номерлы Татарстан Республикасы Законы белән кертелде, 2021 елның 16 июлендәге 53-ТРЗ номерлы Татарстан Республикасы Законы редакциясендә)
131-1) гражданнар үз ихтыяҗлары өчен Татарстан Республикасы милкендәге урман кишәрлекләрендә, шул исәптән республика әһәмиятендәге махсус сакланылучы табигать территорияләре җирләрендә урнашкан урманнарда әзерләгән агачны исәпкә алу; (131-1 пункт 2021 елның 16 июлендәге 53-ТРЗ номерлы Татарстан Республикасы Законы белән кертелде)
132) федераль дәүләт урман комплексы мәгълүмат системасына белешмәләр кертү һәм күрсәтелгән системада документлар урнаштыру; (132 пункт 2014 елның 14 маендагы 39-ТРЗ номерлы Татарстан Республикасы Законы белән кертелде, 2025 елның 23 июлендәге 51-ТРЗ номерлы Татарстан Республикасы Законы редакциясендә)
133) урман утыртмалары федераль башкарма хакимиятнең вәкаләтле органы билгеләгән критерийларга һәм таләпләргә туры килгән очракта, урманнарны торгызу өчен билгеләнгән җирләрне урманнар урнашкан җирләргә кертү; (133 пункт 2014 елның 14 маендагы 39-ТРЗ номерлы Татарстан Республикасы Законы белән кертелде;  2018 елның 22 декабрендәге 109-ТРЗ номерлы Татарстан Республикасы Законы редакциясендә)
134) кече һәм урта эшкуарлык субъектлары белән Россия Федерациясе Урман кодексының 291 статьясындагы 4 өлеше нигезендә төзелә торган урман утыртмаларын сату-алу шартнамәсе буенча түләүне исәпләгәндә урманнарны саклау, яклау, торгызу чараларын үткәрүне тәэмин итү чыгымнарын ачыклау өчен кулланыла торган коэффициентны билгеләү; (134 пункт 2015 елның 3 ноябрендәге 90-ТРЗ номерлы Татарстан Республикасы Законы белән кертелде; 2021 елның 27 декабрендәге 102-ТРЗ номерлы, 2023 елның 3 маендагы 36-ТРЗ номерлы  Татарстан Республикасы законнары редакциясендә)

135) урман фонды җирләрендә урман кишәрлекләрен проектлау; (135 пункт 2015 елның 3 ноябрендәге 90-ТРЗ номерлы Татарстан Республикасы Законы белән кертелде; 2018 елның 22 декабрендәге 109-ТРЗ номерлы Татарстан Республикасы Законы редакциясендә)

136) урман патологиясен тикшерү нәтиҗәләре буенча урман патологиясен тикшерү актын раслау; (136 пункт 2016 елның 19 ноябрендәге 89-ТРЗ номерлы  Татарстан Республикасы Законы белән кертелде, 2021 елның 27 декабрендәге 102-ТРЗ номерлы Татарстан Республикасы Законы редакциясендә)

137) федераль законнарда билгеләнгән очраклардан тыш, дәүләт милкендәге җирләрдән җир кишәрлеге булдырганда аның территориянең кадастр планында урнашу схемасын килештерү; (137  пункт 2018 елның 9 июнендәге 40-ТРЗ номерлы  Татарстан Республикасы Законы белән кертелде)

138) дәүләт кадастр исәбен алып баручы һәм хокукларны дәүләт теркәвенә алучы органга дәүләт кадастр исәбенә алу турындагы, шул исәптән җир кишәрлекләре чикләрен төгәлләштергәндә, һәм (яисә) урман законнары нигезендә урман фонды җирләре составындагы урман кишәрлекләре булган җир кишәрлекләренә хокукларны дәүләт теркәвенә алу хакындагы гаризалар белән мөрәҗәгать итү; (138  пункт 2018 елның 9 июнендәге 40-ТРЗ номерлы  Татарстан Республикасы Законы белән кертелде)

139) урман фонды җирләрендә урманнарны саклауны (шул исәптән урман янгыннарын контрольдә тоту зоналарын билгеләү, урманнарда янгын куркынычсызлыгы чараларын башкару, урман янгыннарын сүндерү, моңа урман янгыннарын локальләштерү һәм туктату максатларында шартлату эшләрен башкару һәм урман янгыннарын сүндерү, шулай ук ашыгыч чаралар күрүне гамәлгә ашыру максатларында ясалма рәвештә яңгыр яудыру чараларын гамәлгә ашыру керми), урманнарны яклауны (моңа урманнарны яклауны районлаштыру һәм урман авыруларын дәүләт тарафыннан мониторинглау керми), урманнарны торгызуны (моңа урманнарны торгызуны дәүләт тарафыннан мониторинглау керми), урман үрчетүне гамәлгә ашыру, урман орлыкчылыгын (моңа урман орлыклары буенча районлаштыру, федераль урман үсемлекләре орлыклары фондын булдыру, куллану һәм саклау керми); (139  пункт 2018 елның 9 июнендәге 40-ТРЗ номерлы  Татарстан Республикасы Законы белән кертелде; 2023 елның 4 декабрендәге 120-ТРЗ номерлы,  2025 елның 23 июлендәге 51-ТРЗ номерлы Татарстан Республикасы законнары редакциясендә)

1310) вәкаләтле орган ведомство буйсынуындагы дәүләт учреждениеләренең  федераль дәүләт урман контролен (урман күзәтчелеген) гамәлгә ашыруга вәкаләтле вазыйфаи затлары исемлеген билгеләү; (1310 пункт 2021 елның 11 декабрендәге 89-ТРЗ номерлы Татарстан Республикасы Законы белән кертелде)

1311) Татарстан Республикасы милкендәге урманнарга һәм урман кишәрлекләренә карата урман төзелеше чараларын үткәрү; (1311 пункт 2021 елның 27 декабрендәге 102-ТРЗ номерлы Татарстан Республикасы Законы белән кертелде)
1312) Татарстан Республикасы урман үсемлекләре орлыкларының иминият фондын булдыру, куллану һәм саклау; (1312 пункт 2025 елның 23 июлендәге 51-ТРЗ номерлы Татарстан Республикасы Законы белән кертелде)
14) федераль законнарда һәм Татарстан Республикасы законнарында билгеләнгән бүтән вәкаләтләр.

4. Россия Федерациясе Урман кодексы нигезендә тарифларны дәүләт җайга салуы өлкәсендә Татарстан Республикасы башкарма хакимияте органы вәкаләтләренә түбәндәгеләр керә: 

1) Татарстан Республикасы милкендәге урман ресурсларының күләм берәмлеге өчен һәм урман кишәрлеге мәйданы берәмлеге өчен аны арендалау максатларында түләү ставкалары билгеләү; 

2) Татарстан Республикасы милкендәге җирләрдә әзерләнә торган агачның күләм берәмлеге өчен түләү ставкалары билгеләү;

3) үз ихтыяҗлары өчен урман утыртмаларын сату-алу шартнамәсе буенча гражданнарга түләү ставкалары (үз ихтыяҗлары өчен федераль әһәмияттәге махсус сакланылучы табигать территорияләре җирләрендә урнашкан урман утыртмаларын сату-алу шартнамәсе буенча түләү ставкаларыннан тыш) билгеләү. (3 пункт 2014 елның 14 маендагы 39-ТРЗ номерлы Татарстан Республикасы Законы редакциясендә)
4 өлеш 2009 елның 4 декабрендәге 63-ТРЗ номерлы Татарстан Республикасы Законы белән кертелгән
2 бүлек. Гражданнар тарафыннан үз ихтыяҗлары өчен федераль әһәмияттәге махсус сакланылучы табигать территорияләре җирләренә кертелмәгән җирләрдә агач әзерләү (бүлек исеме 2014 елның 14 маендагы 39-ТРЗ номерлы Татарстан Республикасы Законы редакциясендә)
4 статья. Гражданнар тарафыннан үз ихтыяҗлары өчен федераль әһәмияттәге махсус сакланылучы табигать территорияләре җирләренә кертелмәгән җирләрдә агач әзерләү шартлары (статья исеме 2014 елның 14 маендагы 39-ТРЗ номерлы Татарстан Республикасы Законы редакциясендә)
1. Гражданнар тарафыннан үз ихтыяҗлары өчен федераль әһәмияттәге махсус сакланылучы табигать территорияләре җирләренә кертелмәгән җирләрдә агач әзерләү (алга таба – гражданнар тарафыннан үз ихтыяҗлары өчен агач әзерләү) өчен һәлак булган, зарарланган һәм картайган утыртмалар беренче чиратта бирелә. (1 өлеш 2014 елның 14 маендагы 39-ТРЗ номерлы Татарстан Республикасы Законы редакциясендә)
2. Гражданнар тарафыннан үз ихтыяҗлары өчен агач әзерләүне тәэмин итү максатларында урман бүлемтеге (диләнкә) фонды резервлана.

3. Гражданнар тарафыннан үз ихтыяҗлары өчен агач әзерләү алып барыла торган урман кишәрлекләре объектлар төзү, реконструкцияләү һәм куллану өчен файдаланылмый.

5 статья. Гражданнар тарафыннан үз ихтыяҗлары өчен торглар үткәрмичә урман фонды җирләрендә урнашкан урман утыртмаларын сату-алу шартнамәсен төзү тәртибе


1. Гражданнар үз ихтыяҗлары өчен агач әзерләүне гражданнар тарафыннан үз ихтыяҗлары өчен торглар үткәрмичә урман фонды җирләрендә урнашкан урман утыртмаларын сату-алу шартнамәсе (алга таба – үз ихтыяҗлары өчен урман утыртмаларын сату-алу шартнамәсе)  нигезендә башкаралар.


2. Үз ихтыяҗлары өчен урман утыртмаларын сату-алу шартнамәсен төзергә теләгән граждан (алга таба – гариза бирүче) вәкаләтле органга үз ихтыяҗлары өчен урман утыртмаларын сату-алу шартнамәсен төзү турында гариза (алга таба – гариза) белән  мөрәҗәгать итә, анда түбәндәгеләр күрсәтелә:


1) гариза бирүченең фамилиясе, исеме, атасының исеме (соңгысы – булган очракта), яшәү урыны (тору урыны) буенча теркәлү турында белешмәләр, шәхесен таныклый торган документ белешмәләре;
2) чикләрендә урман утыртмаларын сату-алу күздә тотыла торган урманчылык исеме;
3) агачның таләп ителә торган күләме, аның сыйфат күрсәткечләре һәм аны әзерләү максаты.
3. Гариза язма рәвештә дәүләт хезмәтләре һәм муниципаль хезмәтләр күрсәтүнең күпфункцияле үзәге аша яисә, «Дәүләт хезмәтләре (функцияләре) һәм муниципаль хезмәтләр (функцияләр) күрсәтүнең бердәм порталы» федераль дәүләт мәгълүмат системасын, «Татарстан Республикасы дәүләт хезмәтләре һәм муниципаль хезмәтләр күрсәтү порталы» Татарстан Республикасы дәүләт мәгълүмат системасын кулланып, электрон имза белән имзаланган электрон документ рәвешендә бирелергә мөмкин.
4. Гариза алган көннән алып 10 көн эчендә вәкаләтле орган гариза бирүче белән үз ихтыяҗлары өчен урман утыртмаларын сату-алу шартнамәсен төзи яисә мондый шартнамә төзүдән баш тарту турында, гариза бирүчегә бу хакта гаризада күрсәтелгән ысул белән хәбәр итеп, карар кабул итә. Үз ихтыяҗлары өчен урман утыртмаларын сату-алу шартнамәсен төзүдән баш тарту турында карар кабул ителгән очракта, хәбәрнамәдә мондый баш тартуның сәбәбе күрсәтелергә тиеш.
5. Вәкаләтле орган үз ихтыяҗлары өчен урман утыртмаларын сату-алу шартнамәсен төзүдән баш тарту турында карарны түбәндәге очракларда кабул итә:
1) тулы булмаган һәм (яисә) дөрес булмаган мәгълүмат булган документлар тәкъдим ителсә;
2) агачның гаризада күрсәтелгән күләме әлеге Законның 7 статьясындагы 1 өлешендә билгеләнгән нормативлардан артып китсә;

3) гариза бирүче күрсәткән урманчылыкта гаризада күрсәтелгән таләп ителә торган сыйфат күрсәткечләренә ия агач күләмнәрен әзерләү өчен җитәрлек урман утыртмалары булмаса;
4) әлеге Законның 7 статьясындагы 1 өлешендә билгеләнгән сроклар үтәлмәсә.
6. Чикләрендә гражданнар тарафыннан үз ихтыяҗлары өчен агач әзерләүгә яраклы урман утыртмалары урнашкан урманчылыклар турында мәгълүмат вәкаләтле органның «Интернет» мәгълүмат-телекоммуникация челтәрендәге рәсми сайтында урнаштырыла.
(5 статья 2023 елның 4 декабрендәге 120-ТРЗ номерлы Татарстан Республикасы Законы редакциясендә)
6 статья. Гражданнар тарафыннан үз ихтыяҗлары өчен агач  әзерләүгә урман утыртмаларын тапшыру (статья исеме 2014 елның 14 маендагы 39-ТРЗ номерлы Татарстан Республикасы Законы редакциясендә)
1. Тиешле территориядә урман хуҗалыгы белән идарә итүче органның вәкаләтле белгече үз ихтыяҗлары өчен урман утыртмаларын сату-алу шартнамәсе нигезендә, умарталыкларны, сөйрәтеп ташу юлларын, туплау урыннарын күрсәтеп, урман утыртмаларының урынын яки кисү өчен билгеләнгән агачларны гражданнарның үз алдында билгели, файдаланылмый торган кишәрлекләрне, киселми торган орлык үсемлекләрне, орлык чәчә торган түтәлләрне, киләчәктә урманны яңарту өчен сакланып калырга һәм үсәргә тиешле кишәрлекләрне аерып куя. (1 өлеш 2014 елның 14 маендагы 39-ТРЗ номерлы Татарстан Республикасы Законы редакциясендә)
2. Гражданга агач әзерләү өчен урман утыртмалары, әзерләнә торган агач өчен түләү кертелгәннән соң, тиешле территориядә урман хуҗалыгы белән идарә итүче органның вәкаләтле белгече тарафыннан урман утыртмаларын бирү акты нигезендә тапшырыла.

3. Әзерләү тәмамланганнан соң, әмма үз ихтыяҗлары өчен урман утыртмаларын сату-алу шартнамәсенең гамәлдә булу срогы узганчы граждан тиешле территориядә урман хуҗалыгы белән идарә итүче органга әзерләнгән агачны һәм киселгән урыннарны таныклау үткәрү өчен агач әзерләү тәмамлану турында хәбәр итә. Таныклау вакытында әзерләү технологиясенең үтәлеше, киселгән урыннарның чистартылу дәрәҗәсе, әзерләнгән агач күләменең үз ихтыяҗлары өчен урман утыртмаларын сату-алу шартнамәсендә күрсәтелгән күләмгә туры килүе тикшерелә. (3 өлеш 2014 елның 14 маендагы 39-ТРЗ номерлы Татарстан Республикасы Законы редакциясендә)
4. Әзерләнгән агачны алып чыгу, киселгән урыннарны һәм чынбарлыкта әзерләнгән агачны таныклаганнан соң һәм үз ихтыяҗлары өчен урман утыртмаларын сату-алу шартнамәсендә агач әзерләү турында тиешле тамга куелганнан соң, тиешле территориядә урман хуҗалыгы белән идарә итүче органның вәкаләтле белгече тарафыннан рөхсәт ителә. (4 өлеш 2014 елның 14 маендагы 39-ТРЗ номерлы Татарстан Республикасы Законы редакциясендә)
7 статья. Гражданнар тарафыннан үз ихтыяҗлары өчен агач әзерләү нормативлары

1. Гражданнар, кирәк булганда, үз ихтыяҗлары өчен агачны түбәндәгечә әзерли алалар:

25 елга бер мәртәбә 100 куб.м. га кадәр агач – йорт һәм ишегалды корылмалары төзү өчен;
10 елга бер мәртәбә 50 куб.м. га кадәр агач – йортны һәм ишегалды корылмаларын төзекләндерү өчен;
елына бер мәртәбә 20 куб.м. га кадәр агач – хуҗалык биналарын җылыту өчен;
10 елга бер мәртәбә 20 куб.м. га кадәр – авыл хуҗалыгы эшчәнлеген гамәлгә ашыру өчен түләүсез файдалануга бирелгән урман кишәрлекләрендә капиталь булмаган төзелмәләр, корылмалар  төзү һәм (яисә) ремонтлау өчен. (Бишенче абзац 2012 елның 22 декабрендәге 88-ТРЗ номерлы Татарстан Республикасы Законы белән кертелгән; 2014 елның 15 декабрендәге 118-ТРЗ номерлы, 2019 елның 14 декабрендәге 101-ТРЗ номерлы Татарстан Республикасы законнары редакциясендә) 

2. Үз ихтыяҗлары өчен агач әзерләү нормативларының гражданнар тарафыннан үтәлешен тикшереп торуны вәкаләтле орган гамәлгә ашыра.

3 бүлек. Урман үсентеләрен сату-алу шартнамәләре нигезендә агач әзерләүнең һәм агач булмаган урман ресурсларын әзерләүнең аерым очраклары (3 бүлек 2012 елның 22 декабрендәге 88-ТРЗ номерлы Татарстан Республикасы Законы редакциясендә)
 8 статья. Урман утыртмаларын сату-алу шартнамәләре нигезендә дәүләт ихтыяҗларын яисә муниципаль ихтыяҗларны тәэмин итү өчен агач әзерләүнең аерым очраклары

Урман утыртмаларын сату-алу шартнамәләре нигезендә дәүләт ихтыяҗларын яисә муниципаль ихтыяҗларны тәэмин итү өчен агач әзерләүнең аерым очракларына урманны карау максатында кисүләр, санитар-савыктыру һәм янгынга каршы чаралар үткәргәндә, әгәр әлеге чаралар урманнарны  саклау, яклау, торгызу эшләрен  сатып алулар дәүләт хакимияте органнары, җирле үзидарә органнары тарафыннан гамәлгә ашырылганда исәпкә алынмаган булса, агач әзерләү керә. (2014 елның 14 маендагы 32-ТРЗ номерлы Татарстан Республикасы Законы редакциясендә)
81 статья. Урман утыртмаларын сату-алу шартнамәләре нигезендә  яңа ел бәйрәмнәре өчен гражданнар, юридик затлар тарафыннан чыршылар һәм (яисә) башка ылыслы агачлар әзерләүнең аерым очраклары 

Урман утыртмаларын сату-алу шартнамәләре нигезендә яңа ел бәйрәмнәре өчен  гражданнар, юридик затлар тарафыннан  чыршылар һәм (яисә) башка ылыслы агачларны урман кишәрлекләре бирелмичә әзерләүнең аерым очракларына күрсәтелгән агач булмаган урман ресурсларын ел саен 1 ноябрьдән 31 декабрьне дә кертеп булган чорда әзерләү   очраклары керә.
4 бүлек. Гражданнар тарафыннан үз ихтыяҗлары өчен агач булмаган урман ресурслары, ашарга яраклы урман ресурслары әзерләү һәм җыю, дару үләннәре җыю тәртибе

9 статья. Гражданнар тарафыннан үз ихтыяҗлары өчен агач булмаган урман ресурслары, ашарга яраклы урман ресурслары әзерләү һәм җыю, алар тарафыннан дару үләннәре җыю 

Гражданнар урманнарда үз ихтыяҗлары өчен ирекле рәвештә һәм түләүсез агач булмаган урман ресурслары әзерләргә һәм җыярга, яңа ел бәйрәмнәре өчен чыршылар һәм (яисә) башка ылыслы агачлардан тыш, шулай ук кыргый җимешләр, җиләкләр, гөмбәләр, азык итеп кулланырга яраклы башка төрле урман ресурслары (ашарга яраклы урман ресурслары) һәм дару үләннәре җыярга хокуклы. (2012 елның 22 декабрендәге 88-ТРЗ номерлы Татарстан Республикасы Законы редакциясендә)
10 статья. Үз ихтыяҗлары өчен агач булмаган урман ресурсларының аерым төрләрен әзерләүне һәм җыюны гамәлгә ашырганда урман кишәрлекләреннән файдалануга таләпләр 

1. Агач тузын әзерләү кисү өчен бүлеп куелган урман утыртмаларындагы агачлардан (фанера кискәсе һәм махсус сортиментлар әзерләү өчен билгеләнгән агачлардан тыш), аларны кисәргә 1-2 ел кала, шулай ук сайлап һәм тоташ кисүләр башкарганда урман бүлемтекләрендә яңа киселгән агачлардан рөхсәт ителә. 

Үсеп утыручы агачлардан агач тузы әзерләү язгы-җәйге һәм көзге чорларда кайрыга зыян китермичә башкарыла. Бу вакытта кәүсәнең әзерләү өчен файдаланыла торган өлеше агачның гомуми биеклегенең яртысыннан артмаска тиеш. 

Тамырдан корыган агачлардан туз әзерләү ел дәвамында башкарыла. (Өченче абзац 2018 елның 22 декабрендәге 109-ТРЗ номерлы Татарстан Республикасы Законы редакциясендә)
Туз әзерләү өчен агачларны кисү тыела. 

2. Кайры һәм кабык әзерләү агачларны һәм куакларны кисү белән бергә ел дәвамында башкарыла. 

3. Чыбык-чабык әзерләү агач әзерләү һәм урманнарны карау кагыйдәләре нигезендә гамәлгә ашырыла. 

4. Ел дәвамында ботаклы азык әзерләү өчен агач-куак төрләренең ботаклары файдаланыла. 

Ботаклы азык әзерләү сайлап һәм тоташ кисүләр үткәргәндә киселгән агачлардан башкарыла. 

5. Ак чыршы, нарат, чыршы ботакларын әзерләү сайлап һәм тоташ кисүләр үткәргәндә киселгән агачлардан гына рөхсәт ителә.

6. Агач коры-сарысын әзерләү ел дәвамында гамәлгә ашырыла, ул урман кисү эшләрен башкару урыннарында кискәннән калган өлешләр булып тормаган һәм агачларның табигый коруы, корткыч организмнар белән зарарлануы, давыл аудару, кар басу аркасында барлыкка килгән җир өстендә ятучы агач кәүсәләрен яисә аларның өлешләрен җыеп башкарыла. Агач коры-сарысын әзерләү урман утыртмаларын кул көче белән кулланыла торган эш кораллары, җайланмалар һәм механизмнар белән бары тик кулдан кисү юлы белән генә башкарыла. (6 өлеш 2018 елның 22 декабрендәге         109-ТРЗ номерлы Татарстан Республикасы Законы белән кертелде)
11 статья. Гражданнар тарафыннан үз ихтыяҗлары өчен ашарга яраклы урман ресурсларының аерым бер төрләрен әзерләүгә һәм дару үләннәрен җыюга таләпләр

1. Кыргый җимешләр һәм җиләкләр әзерләү катгый рәвештә билгеләнгән срокларда гына гамәлгә ашырыла. 

Кыргый җимешләр һәм җиләкләр әзерләү сроклары уңышның күпләп өлгерү вакыты җитүгә бәйле, ул вәкаләтле орган тарафыннан билгеләнә һәм җирле үзидарә органнары тарафыннан массакүләм мәгълүмат чаралары аша шул сроклар башланырга ике атнадан да соңга калмыйча гражданнарга җиткерелә. 

Җимешләрен җыю өчен җимеш бирүче ботакларны һәм агачларны кисү катгый тыела. 

2. Җимешләр, җиләкләр һәм гөмбәләр җыю һәм әзерләү җимеш утыртмаларына, җиләклекләргә һәм гөмбәлекләргә зыян китерми торган һәм аларның запасларын вакытында кабат торгызуны тәэмин итә торган ысуллар белән башкарылырга тиеш. 

3. Чикләвек әзерләү куакларның һәм агачларның сакланышын тәэмин итә торган ысуллар белән башкарылырга тиеш. 

Чикләвек әзерләгәндә ботакларны, кәүсәләрне һәм агачларны кисү һәм аларга зыян китерү тыела.

4. Гөмбә әзерләү гөмбәлекләрнең сакланышын тәэмин итә торган ысуллар белән башкарылырга тиеш. 

5. Каен суы әзерләү өлгергән урман кишәрлекләрендә аларны кисәргә кимендә 5 ел кала рөхсәт ителә. 

Сайлап кисүләр башкарыла торган утыртмаларда каен суы әзерләү кисү өчен билгеләнгән агачлардан гына рөхсәт ителә. 

Каен суы әзерләү агачның техник үзенчәлекләре сакланышын тәэмин итә торган ысуллар белән башкарылырга тиеш. 

6. Кузгалак, кара абага үрентеләрен һәм ашарга яраклы башка урман ресурсларын әзерләү аларның үсентеләренең торышын начарайтмый торган ысуллар белән башкарылырга тиеш. Үсемлекләрне тамырлары белән йолкып алу, абаганың яфракларына (бөреләренә) һәм үзәк тамырына зыян китерү тыела.

7. Дару үләннәре әзерләү үсемлекләрнең вакытында торгызылуын һәм чимал запасларының яңадан тулылануын тәэмин итә торган күләмнәрдә рөхсәт ителә. 

Бер үк әрәмәлектә (урында) дару үләннәре чималын кабаттан җыю төгәл бер үсемлек төренең запаслары тулысынча торгызылганнан соң гына рөхсәт ителә. 

5 бүлек. Үз көчен югалткан. – 2016 елның 19 ноябрендәге 89-ТРЗ номерлы Татарстан Республикасы Законы 

6 бүлек. Йомгак нигезләмәләр

16 статья. Әлеге Законның үз көченә керүе турында 
1. Әлеге Закон рәсми басылып чыккан көненнән үз көченә керә. 

2. Татарстан Республикасы Министрлар Кабинеты үз норматив хокукый актларын әлеге Законга туры китерергә, шулай ук аны гамәлгә ашыруны тәэмин итә торган норматив хокукый актлар кабул итәргә тиеш. 
Татарстан Республикасы

 Президенты

Казан, Кремль 

